
IAITH Y TACSIS I RAGLEN NEWYDD RADIO CYMRL
Cadwyn Cyd yn siarad gyda Jonsey

ROEDD gwrandawyr ffyddlon Sain y Gororau, unwaith,
wrth eu bodd efo darlledwr o'r enw Adrian Jones.
BELLACH mae gan gynulleidfa Radio Cymru lais newydd
sydd i'w glywed ar Radio Cymru bob prynhawn, am awr
a hanner bob dydd o'r wythnos. Dyma raglen sydd wedi
gwylltio ambell un, ond -" Radio â chymeriad," yw
disgrifiad Eifion Jones o'i raglen.
Ac wedi ei gyfarfod yn bersonol, mae'n dipyn o gymeriad
a dweud y gwir. Mae'n enedigol o Dregarth ger Bangor,
dyn gweddol fychan, reit ifanc, gyda digon o hiwmor a
storiau diddorol.
MAE'N hawdd iawn ymlacio yn ei gwmni, yn enwedig
wrth iddo sgwrsio yn iaith lafar y stryd. "Targedu 'r bobl
gyffredin ywfy nôd i ar ddiwedd y diwrnod. Byddafyn
ceisio apelio at bob oedran yn y gymdeiîhas."
YM marn Eifion Jones, er bod y ffyddloniaid yn graig
hanfodol i Radio Cymru byddai'r orsaf yn mynd i'r bedd
heb y gwrandawyr ifanc. Ac mae ganddo hefyd garfan
arall o bobl sy'n bwysig iawn iddo fel cynulleidfa, sef y
dysgwyr Cymraeg.
A dyna pam ei bod yn holl bwysig iddo gadw'r iaith
Gymraeg mor naturiol â phosib. "Alla'i ddim dweudfy
modynputeinio'r iaith Gymraeg o bellffordd," meddai.
Y peth sy'n bwysig i Eifion yw ei fod yn cadw ei holl
gynulleidfa yn hapus a chyffyrddus, a chodi rhifau
gwrandawyr Radio Cymru ar yr un pryd.
AR ei raglen ef mae newidiadau mawr Radio Cymru yn
dod i'r amlwg - yn enwedig gyda'r eitem newydd sy'n
cyd - weithredu â Menter a Busnes, lle mae Eifion Jones
yn hysbysebu swyddi newydd mewn busnesau lleol.
YN y math yma o raglen sy'n cynnwys 'sgyrsiau ffôn,'
cystadlaethau, recordiau Cymraeg a Saesneg. Mae angen
cymeriad cryf iawn, a'i brif amcan meddai ef yw cadw'r
rhaglen i redeg yn llyfn, gan ofalu newid ac addasu yn ôl
y galw. "Rhag ofn i'r rhaglenfynd yn stêl ynde."
MAE ei ddiwrnod gwaith yn cychwyn bob bore am 9.00.
Bydd yn dewis ei ganeuon yn ofalus.
MAE'N gredwr cryf mewn defnyddio gwahanol artistiaid
gan gofio mai rhaglen ar gyfer y pnawn ydy hi. "Mae 'n
bwysig cofio nad yw Cymru yn wahanol i unrhyw wlad
arall."
YN ôl Eifion mae bron pob gwlad yn y byd yn gwrando ar
ddisgiau Saesneg. "A beth bynnag, nid oes digon o

arîisîiaid yn y Gymraeg i gynnal rhaglen awr a hanner
bob diwrnod, heb orfod gwrando ar yr un disgiau drosodd
a throsodd."
YM marn Eifion Jones mae yna newidiadau mawr yn mynd
i ddigwydd ymhen deng mlynedd yng Nghymru. Bydd
llawer o orsafoedd bychain yn codi ym mhob cwr o'r wlad.
Ond mae Cymru wedi arfer cael gwasanaeth Radio
proffesiynol, dyna pam bod rhaid ymladd i gadw Radio
Cenedlaethol Cymru yn fyw. Bydd rhaid i'r B.B.C. symud
ymlaen i'r dyfodol fel busnes.
WEDI gweithio am flynyddoedd yn Lloegr a hiraethu llawer
am gael rhaglen ei hun yn yr iaith Gymraeg ar Radio
Cymru, mae breuddwyd Eifion Jones o'r diwedd wedi dod
yn fyw.
Ac fel y mae ef yn dweud 'Dim ots os ydych o'r Gogledd
neu'r De, y cymeriad sy'n bwysig mewn rhaglen fel hon.
"Naill ai rydych chi'nfy ngharu i neu, ynfy nghasau i.
Maîerofarn ynte". SUSANLLOYD JONES



Hawliau Dynol
YDYCH chi'n un o'r bobl yna sydd wedi beirniadu'r
llywodraeth erioed, neu ydych chi'n aelod o blaid
wleidyddol, mudiad crefyddol neu undeb llafur? Mewn
dros gant o wledydd dros y byd, byddai pobl fel chi yn
cael eich carcharu, arteithio, neu eich lladd oherwydd y
"troseddau" yma.
MUDIAD hawliau dynol yw Amnest Rhyngwladol. Mae
ganddo siarter sydd yn canolbwyntio ar ryddhau
carcharorion cydwybod, sef y rhai hynny sydd wedi cael
eu carcharu oherwydd eu cred, lliw, rhyw, iaith neu
grefydd a chefndir ethnig, heb ddefnyddio trais. Mae'n
nhw yn ceisio sicrhau achos llys cyflym a theg i'r
carcharorion gwleidyddol i gyd. Hefyd mae nhw yn erbyn
ac yn ceisio cael gwared a'r gosb eithaf o farwolaeth, pob
math o artaith, a chosb neu driniaeth anffafriol i
garcharorion. Ond dim ond rhan o'u hymgyrch yw'r siarter
yma.

CYD
Llywydd Anrhydeddus
Yr Athro Bobi Jones

Cadeirydd:Jaci Taylor
Is- gadeirydd: Neil Baker
Ysgrifennydd:i'w gyfethol

Trysorydd:Emyr Wyn Morris
Cadeirydd y Pwyllgor Cyllid:Emrys Wynn Jones

Swyddfa CYD, Yr Hen Goleg
Heol Brenin,Aberystwyth,

Dyfed,SY23 2AX
Ffon/ffacs 01970 622143

Swyddog Ymholiadau: Chris Smith

Mae CYD yn elusen gofrestredig (rhif 518371)

Golygydd Cadwyn Cyd
Fran Disbry, Noddfa,

Terrace Row, Tre-Taliesin
Machynlleth, Powys,SY20 8JL

Ffon:01970 832214

Mae Cadwyn CYD yn ymddangos
bedair gwaith y flwyddun

Dyddiau cyheddi:
15 Mawrth 15 Mehefm 15Medi 5Rhagfyr

Dyddiau cau ar gyfer erthyglau, newyddion ac ati
3 wythnos cyn cyhoeddi

Dyddiau cau ar gyfer hysbysebion(copi parod i'r camera):
pythefnos cyn cyhoeddi.

Mae'n bosib i rai sefydliadau/grwpiau addysg
baratoi rhifyn o Cadwyn CYD

cysylltwch a'r swyddfa.

MAE Amnest hefyd yn fudiad gwirfoddol sy'n gweithio i
ennill hawliau dynol sylfaenol i bobl. Ond pwy yw Amnest
Rhyngwladol?
"Mae gennym drawsdoriad o bobl, pobl canol oed yn
benodol, ychydig o fyfyrwyr a phobl academaidd. Fe
ddenodd y gr p tipyn o ddiddordeb yn y dechrau, ac mae
gennym gr p ymroddedig iawn, gyda thri deg o aelodau
erbyn hyn." meddai Rosemary Jones sy'n gyfrifol am
grwp ymgyrchu ardal Caerfyrddin, ers tua deunaw mis
bellach.
DECHREUODD Amnest Rhyngwladol ym mis Mai 1961, ac
o fewn ychydig fisoedd fe sefydlwyd y gr p lleol cyntaf.
Erbyn heddiw mae yna dros dri chant ym Mhrydain, a
bron chwe mil mewn saith deg o wledydd dros y byd.
MAE gan pob gr p ei ddull a'i dechneg gwahanol o ledu'r
neges o hawliau dynol. Dyma'r math o bethau mae gr p
gweithredu Dwyrain Cymru yn ei wneud yn ôl Anne
Dixon ei ysgrifenyddes;
"Wel, rydym yn gwneud popeth gallwch feddwl amdano,
ymgyrch ysgrifennu llythyron, casglu arian. Ond ar hyn o
bryd rydym yn ymgyrchu dros garcharorion cydwybod
yng Ngroeg, a hefyd "ymgyrch Tsiena". Hefyd mae
gennym golofn yn y Western Telegraph yn ardal Penfro."
Os oes gennych amser rhydd, digon o egni ac ymroddiad
a dychymyg, beth am ymuno gydag Amnest
Rhyngwladol? Dim ond tua pum deg munud mae'n ei
gymryd i 'sgrifennu llythyr, cylchredeg deiseb, neu roi
poster i fyny. Ac o fewn awr medrwch gynnal sgwrs ar y
mudiad, labelu tua pum deg o amlenni neu hyd yn oed
ysgwyd tun arian. Mae lle i bawb wneud dipyn o bopeth.
Os ydych am fwy o fanylion am y mudiad neu'r gr p

gweithredu lleol yn eich ardal chi, cysylltwch gyda;
Amnesty International, British Section, 99-119
Roseberry Avenue, London. ECIR 4RE.

CNAU GWENWYNIG?
MAE llawer o bobol yn cael ffitiau. Mae llawer o' r rhain
yn ffitiau anaffilactic sy'n cael eu creu gan alergedd i
wahanol fwydydd. Mewn cyfnod o 14 mis rhwng 1991
a 1992 yn ôl "The New England Journal of Medicine"
bu farw 6 o bobol ifanc o ganlyniad i'r ffitiau hyn. Roedd
y rhain yn gysylltiedig â chnau daear yn arbennig.
MAE degau o wahanol
gnau ar gael yn ein
marchnadoedd a siopau y
dyddiau yma ond cnau
daear fel peanuts a cash-
ews sy'n cael eu cysylltu
ag alergedd yn bennaf.
YN ystod y 60'au ar 70'au
roedd gwyddonwyr a
oedd yn gweithio i'r
llywodraeth yn meddwl
bod y ffwng sydd yn tyfu
ar gnau daear yn achosi'r
afiechyd "Turkey x".
Roedd gwyddonwyr yn yr
Undeb Cynnyrch Tropig
yn Llundain yn cytuno.
Profwyd bod y tocsin o'r ffwng yma hefyd yn achosi
cancr ar yr iau mewn llygod. Roedd canran uchel o
achosion o gancr mewn pobol yn gysylltiedig â bwyta
margarîn a oedd yn cynnwys olew cnau daear. Gwadodd
lly wodraeth Prydain y cwbwl rhag ofn andwyo economi
y gwledydd bach yn Affrica gan eu bod yn dibynnu ar
allforio cnau. Roedd y llywodraeth yn ddigon parod i
anwybyddu'r profion oherwydd rhesymau ariannol neu
wleidyddol.
MAE arbrofion fel rhai Prifysgol Meddygyniaethau Bal-
timore a llawer o rai eraill wedi sylwi ar y cynnydd mewn
ffitiau anaffilactic yn ystod y blynyddoedd diwetha'.
Mae hyn am fod llawer o brotin yn cael ei roi mewn
bwydydd parod. Yn ôl Mark Lilley, rheolwr Safeways
Bangor, mae eu cynnyrch "Safeways Savers" yn nodi
cynhwysion ar y pecyn ond nid yw'n bosibl nodi popeth.
"YN ôl y gyfraith mae'n rhaid nodi'r cynhwysion yn glir
ar y pecyn ond, os ydych eisiau gwybod ei holl
gynhwysion buasai'n rhaid i mi E bostio ein prif swyddfa

Am argraffu glân
a chyhoeddi bywiog...

a buasai'r holl wybodaeth yn ymddangos." Mae hyn yn
gwneud siopio i rhywun gydag alergedd yn anodd iawn.
yn enwedig os yw amser yn brin.
I'R bobol hynny sydd yn diodde o alergedd i gnau mae
by wyd yn gallu bod yn ddiflas gan fod cymaint o fwydydd
yn cynnwys olew cnau - o fwydydd colomennod i dreiffls.

Cafodd yr achos yma sylw
gan y rhaglen "This Morning"
ym mis Tachwedd 1995.
Roedd geneth fach pump oed
wedi bod yn bwydo
colomennod a gan fod llawer
o olew cnau yn y bwyd fe
ymatebodd ei chorff yn
sydyn. Mae'n bosibl i hyn
ddigwydd o fewn 20 eiliad
neu hyd at ugain awr yn
ddiweddarach. Mae ymateb
unigolion yn wahanol ond y
prif symtomau yw llosg neu
gosi yn y geg, y gwddf yn cau
gan wneud anadlu yn anodd.
poen bol, taflu i fyny a brech

ar y corff. Does dim rhaid i rai gyffwrdd â'r cnau
oherwydd mae gronynnau y tocsin yn yr aer yn ddigon i
greu ffitiau.
MAE plant yn dueddol o ymateb i gnau pan mae'n nhw'n
ifanc iawn gan fod bisgedi a fferins yn cynnwys olew cnau.
Mae hyn yn golygu bod rhaid fr rhieni a'r plant gael eu
haddysgu pa fwydydd i'w hosgoi ac mewn achosion
difrifol. dysgu'r plant sut i chwistrellu antihystemîns.
Rhaid hefyd gwneud yn siwr bod athrawon a phobol
berthnasol yn gwybod sut i ddelio gyda ffit o'r fath.
Buasai rhywun yn disgwyl y byddai canllawiau ar gael ar
gyfer cogyddion ysgol ond does dim meddai Mrs Annwen
Williams cogyddes yn ysgol Treferthyr , Cricieth.
"Fi sydd yn archebu'r bwyd o John Edwards y cigydd a'r
groser. Dwi erioed wedi cael achos lle mae plentyn yn
alregol i unrhyw beth...mae'n siwr y buasai'r rhieni yn
gadael i mi wybod pe bai yna broblem".
YN Canada mae'r Gymdeithas Bwytai a Gwasanaeth Bwyd
wedi creu cynllun lle mae bwytai yn cytuno i roi rhestr o
gynnwys yr holl fwyd ar y fwydlen. Hefyd mae rhywun
wrth law i ateb unrhyw gwestiynau. Mae"n gynllun
llwyddiannus.

OND cofiwch nid yw pawb yn alergol i gnau. Y tocsin ai
y ffwng sydd ar y gneuen sy'n gallu bod yn beryglus
ond,nid yw'n cael effaith ar bawb. ac yn sicr nid ywn
cael effaith ar eu blas bendigedig!

